
SIDANG JEMAAH YANG DIRAHMATI ALLAH,

Khatib berpesan pada diri sendiri dan menyeru sidang jemaah sekalian, marilah kita sama-
sama meningkatkan ketakwaan kepada Allah SWT dengan bersungguh-sungguh
melaksanakan segala perintah-Nya dan menjauhi segala larangan-Nya. Mudah-mudahan
kehidupan ini diberkati di dunia dan di akhirat. Pada hari ini, khatib akan menyampaikan

khutbah yang bertajuk; “Kemakmuran Negara, Tanggungjawab Bersama”.

Khatib ingin mengingatkan agar kita terus melakukan kawalan kendiri dengan sebaiknya
bagi mengelakkan terdedah kepada bahaya wabak penyakit kerana mencegah itu lebih
baik daripada mengubati. Khatib juga ingin menyeru kepada seluruh umat Islam, marilah
sama-sama kita mengimarahkan masjid pada setiap waktu. Mudah-mudahan kita semua
termasuk dalam golongan yang mendapat petunjuk daripada Allah SWT. Firman Allah

Maksudnya: “Hanyasanya yang layak memakmurkan (menghidupkan) masjid-masjid
Allah itu ialah orang-orang yang beriman kepada Allah dan hari akhirat serta mendirikan
sembahyang dan menunaikan zakat dan tidak takut melainkan kepada Allah, (dengan
adanya sifat-sifat yang tersebut) maka adalah diharapkan mereka menjadi dari golongan
yang mendapat petunjuk”. (Surah al-Taubah ayat 18)

SIDANG JEMAAH YANG DIRAHMATI ALLAH SEKALIAN,

Antara tanggungjawab terbesar yang diperintahkan oleh Allah SWT kepada hamba-
hamba-Nya ialah untuk saling membantu dalam perkara kebaikan dan dan perkara takwa
serta tidak bertolongan dalam perkara kejahatan dan maksiat. Firman Allah SWT dalam

Surah al-Maaidah ayat 2 yang dibacakan pada awal khutbah tadi bermaksud:

‘Dan hendaklah kamu bertolong-tolongan untuk membuat kebajikan dan bertakwa, dan
janganlah kamu bertolong-tolongan pada melakukan dosa (maksiat) dan pencerobohan.
Dan bertakwalah kepada Allah, kerana sesungguhnya Allah Maha Berat azab seksaNya

(bagi sesiapa yang melanggar perintahNya)”.

SIDANG JEMAAH YANG DIRAHMATI ALLAH,

Dalam konteks negara bermasyarakat majmuk, kesefahaman dan toleransi yang tinggi
dalam kalangan masyarakat merupakan suatu unsur yang amat penting dalam
memastikan kestabilan, keharmonian dan kesejahteraan masyarakat dapat dicapai. Allah
SWT dengan hikmah-Nya menjadikan manusia itu terdiri dari pelbagai latar belakang dan
perbezaan dengan tujuannya untuk mengenal dan memahami antara satu sama lain.
Persediaan kekuatan perlu dibina atas persefahaman dan kerjasama dari segenap lapisan

masyarakat, juga kekuatan dari pelbagai sektor dan bidang. Allah SWT berfirman:

Maksudnya: “Dan sediakanlah untuk menentang mereka (musuh yang menceroboh)
segala jenis kekuatan yang dapat kamu sediakan dan dari pasukan-pasukan berkuda
yang lengkap sedia, untuk menggerunkan dengan persediaan itu musuh Allah dan musuh
kamu serta musuh-musuh yang lain dari mereka yang kamu tidak mengetahuinya; sedang
Allah mengetahuinya. Dan apa sahaja yang kamu belanjakan pada jalan Allah akan
disempurnakan balasannya kepada kamu, dan kamu tidak akan dianiaya”. (Surah al-
Anfal ayat 60)

SIDANG JEMAAH YANG DIRAHMATI ALLAH,

Sebagai sebuah negara yang sedang melakar masa depan yang lebih dinamik serta
berusaha untuk meletakkan sebagai salah sebuah negara maju, cabaran berterusan
dalam arus globalisasi dan pasca kemodenan merupakan satu realiti yang harus ditangani
dengan sebaik mungkin. Cabaran-cabaran dari sudut ekonomi, politik, sosial, kesihatan
keselamatan, pencerobohan sempadan, pengubahan wang haram, dan sebagainya jika
tidak diatasi dengan baik dan berhemah, akan menjadi penghalang kepada proses
pembinaan keharmonian dan perpaduan rakyat dalam negara ini. Malaysia dikenali bukan

hanya sebagai sebuah negara yang makmur dari segi ekonomi dan pembangunan,

malahan perlu menjadi sebuah negara yang beridentitikan kepelbagaian agama, bangsa

dan budaya, dan menjadi contoh kepada negara lain.

Setiap anggota masyarakat berperanan dalam menjaga kestabilan dan kesejahteraan
negara. Walaupun kita bergerak dalam bidang yang berlainan, namun natijahnya tetap
sama iaitu membangunkan negara ke arah lebih berdaya saing dan mapan dari sudut
ekonomi, pendidikan, kesihatan, sosial, dan politiknya. Maka menjadi tanggungjawab bagi
setiap warganegara untuk menggembleng idea dan tenaga dalam memainkan peranan
dan tanggungjawab masing-masing dalam menjaga negara tercinta ini. Bagi kita umat

Islam, ingatlah bahawa semua tanggungjawab ini akan dipersoalkan di akhirat kelak.

SIDANG JEMAAH YANG DIRAHMATI ALLAH,

Islam mengajarkan kita untuk menghargai dan berterima kasih kepada orang yang telah
memberikan jasa dan sumbangannya. Dalam khutbah hari ini juga, bersempena dengan
Hari Profesion Teknikal Negara, mimbar ingin memberikan apresiasi kepada Jabatan
Kerja Raya (JKR) yang banyak berjasa kepada pembangunan infrastruktur negara
dengan melaksanakan lebih RM500 bilion projek pembangunan infrastruktur negara sejak
ia ditubuhkan pada tahun 1872.

Bersempena dengan Hari Imigresen Malaysia 2021 juga, mimbar juga ingin memberikan
apresiasi kepada Jabatan Imigresen Malaysia (JIM) yang berperanan mengawal selia
pintu masuk negara dari dibolosi oleh sebarang anasir buruk. Kedua-duanya berperanan
besar dalam usaha memakmurkan dan mensejahterakan negara sesuai mengikut bidang
dan peranan masing-masing. Kita sebagai rakyat juga perlu bersama-sama menambah
kekuatan ini dengan melaksanakan tanggungjawab mengikut bidang masing-masing agar

kestabilan negara dapat dipertahankan dengan sebaiknya.

Justeru, marilah kita bersatu padu dan bekerjasama dalam membantu melaksanakan
dasar-dasar yang telah direncana. Setiap rakyat perlu berganding bahu dan saling

menolong dalam bersama menjaga negara yang tercinta ini.

Mengakhiri khutbah pada hari ini, khatib ingin merumuskan khutbah kepada beberapa

intipati:

Pertama: Kunci utama dalam memperoleh petunjuk dan membina kestabilan ialah
dengan tolong-menolong.

Kedua: Setiap lapisan masyarakat perlu berganding bahu dalam menjaga keselamatan
dan kesejahteraan negara.

Ketiga: Setiap agensi di negara ini telah memberikan perkhidmatan cemerlang mengikut
bidang masing-masing dalam matlamat menjadikan Malaysia sebagai sebuah negara

maju yang berdaya saing dan mapan dalam segenap sektor.

Renungilah firman Allah SWT dalam Surah Ibrahim ayat 7:

Maksudnya: “Dan (ingatlah) ketika Tuhan kamu memberitahu: "Demi sesungguhnya! Jika
kamu bersyukur nescaya Aku akan tambahi nikmatKu kepada kamu, dan demi

sesungguhnya, jika kamu kufur ingkar sesungguhnya azabKu amatlah keras”.

o ~so ow - fee O o o o~ o2 & o 0 s o b - o Al
. - . - . S s
s o or P2 oSe So ro S S o o0bo - ow P

) @1?,)\ mw\, s 18 J gl + gl @J\ﬁ &) 45 sz G

s 080 - olbe s %o » o cfo ~ s 080 » o P P

Cu\jﬁY\} W s'-\..a-Y\ ULAJJ.‘_} W}l\} u\.'\%l\j g_jw\m.l\ JLJ} /K)

@ Solro 8 Sa P of or o -

(o-)\)f&.‘\)fb 44‘ o_jjd.x..wb



E_Imm Khutbah Jumaat Kemakmuran Negara, Tanggungjawab Bersama

KHUTBAH KEDUA

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu kepada-Mu
agar Engkau ampunkan segala dosa yang telah kami lakukan selama ini. Engkau angkat
dan hilangkanlah wabak penyakit Covid-19 yang sedang melanda kami agar dapat kami
melaksanakan syiar-Mu dengan sempurna. Hanya kepada-Mu jua Ya Allah, tempat kami
mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisihan yang
berpanjangan. Jadikanlah kami dan keturunan kami orang-orang yang istigamah
mendirikan solat secara berjemaah serta tekun mengimarahkan masjid. Sesungguhnya
hanya kepada-Mu jua Ya AIIah doa kami mohon diperkenan dan dlterlma

